
Ղեկավարվելով Հայաստանի Հանրապետության կառավարության 2017 թվականի մայիսի 4-ի N 526-Ն որոշման N 1 հավելվածի 3-րդ կետի պահանջներով` 
Հայաստանի Հանրա​պետության կառավարությունը  որոշում է.

1. Թույլատրել Հայաստանի Հանրապետության առողջապահության նախարարությանը՝

1) Հայաստանի Հանրա​պետության կառավարության 2017 թվականի դեկտեմբերի 28-ի N 1717-Ն որոշման N 5 հավելվածի 12-րդ աղյուսակում 07 բաժնի 06 խմբի 01 դասի «13. Գլոբալ հիմանդրամի աջակցությամբ իրականացվող «Հայաստանի Հանրապետությունում տուբերկուլոզի դեմ պայքարի ուժեղացում» ծրագրի շրջա​նակում «Էյչ գրուպ» ՍՊԸ հետ 2018 թվականի օգոստոսի 16-ին կնքված պետության կարիքների համար դյուրակիր համակարգիչների մատակարարման պետական գնման N «ՀՀ ԱՆ ՀԲՄԱՊՁԲ-2018/34-1» պայմանագրում (այսուհետ՝ պայմանագիր) կատարել հետևյալ փոփոխությունները`
ա/ պայմանագրով նախատեսված ապրանքների մատակարարման վերջնաժամկետը երկարաձգել մինչև 2019 թվականի ապրիլի 22-ը ներառյալ պայմանագրի Հավելված N 1-ում «մատակարարման ենթակա քանակը» սյունակում նշված 2300 համակարգիչների համար,
բ/ պայմանագրի Հավելված N 1-ում «տեխնիկական բնութագիրը» սյունյակի «բազային հաճախականությունը` առնվազն 1,5 գՀց» բառերը փոխարինել «աշխատանքային հաճախականությունը` 1,1-2,4 գՀց» բառերով,

գ/ «Էյչ Գրուպ» ՍՊԸ-ի նկատմամբ չեն կիրառվում Հայաստանի Հանրապետության կառավարության 2017 թվականի մայիսի 4-ի թիվ 526-Ն որոշմամբ հաստատված գնումների գործընթացի կազմակերպման կարգի 33-րդ կետի 4-րդ ենթակետով և պայամանագրի 6.2 կետով հաստատված մատակարարման ուշացման համար նախատեսվող տույժերը:
2) Հայաստանի Հանրա​պետության կառավարության 2017 թվականի դեկտեմբերի 28-ի N 1717-Ն որոշման N 5 հավելվածի 12-րդ աղյուսակում 07 բաժնի 06 խմբի 01 դասի «13. Գլոբալ հիմանդրամի աջակցությամբ իրականացվող «Հայաստանի Հանրապետությունում տուբերկուլոզի դեմ պայքարի ուժեղացում» ծրագրի շրջա​նակում «Էյչ գրուպ» ՍՊԸ հետ 2018 թվականի հոկտեմբերի 8-ին կնքված պետության կարիքների համար դյուրակիր համակարգիչների մատակարարման պետական գնման N «ՀՀ ԱՆ ՄԱ-ՀԲՄԱՊՁԲ-2018/34-1» պայմանագրում (այսուհետ՝ պայմանագիր) կատարել հետևյալ փոփոխությունները`

ա/ պայմանագրի Հավելված N 1-ում «միավորի գինը/ՀՀ դրամ» սյունյակի «119.760» թիվը փոխարինել «29.631,34» թվով
բ/ պայմանագրի Հավելված N 1-ում «ընդհանուր քանակը» սյունյակի «120» թիվը փոխարինել «485» թվով
գ/ պայմանագրի Հավելված N 1-ում «մատակարարման ենթակա քանակը» սյունյակի «120» թիվը փոխարինել «485» թվով

դ/ պայմանագրով նախատեսված ապրանքների մատակարարման վերջնաժամկետը երկարաձգել մինչև 2019 թվականի ապրիլի 22-ը ներառյալ պայմանագրի Հավելված N 1-ում «մատակարարման ենթակա քանակը» սյունակում նշված 120 համակարգիչների համար և մինչև 2019 թվականի դեկտեմբերի 10-ը ներառյալ պայմանագրի Հավելված N 1-ում «մատակարարման ենթակա քանակը» սյունակում նշված 365 համակարգիչների համար:
ե/ պայմանագրի Հավելված N 1-ում «տեխնիկական բնութագիրը» սյունյակի «բազային հաճախականությունը` առնվազն 1,5 գՀց» բառերը փոխարինել «աշխատանքային հաճախականությունը` 1,1-2,4 գՀց» բառերով,

զ/ պայմանագրով սահմանել, որ սույն կետի դ/ ենթակետով մատակարվող 365 համակարգիչները կարող են մատակարարվել տարբեր մոդելների տեսքով` համապատասխանելով պայմանագրի Հավելված N 1-ում նշված տեխնիկական բնութագրի պահանջներին:

է/ «Էյչ Գրուպ» ՍՊԸ-ի նկատմամբ չեն կիրառվում Հայաստանի Հանրապետության կառավարության 2017 թվականի մայիսի 4-ի թիվ 526-Ն որոշմամբ հաստատված գնումների գործընթացի կազմակերպման կարգի 33-րդ կետի 4-րդ ենթակետով և պայամանագրի 6.2 կետով հաստատված մատակարարման ուշացման համար նախատեսվող տույժերը:

2.  Սույն որոշման գործողությունը տարածվում է 2018 թվականի դեկտեմբերի 14-ից հետո ծագած հարաբերությունների վրա:
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
    ՎԱՐՉԱՊԵՏ



                
   
            Ն. ՓԱՇԻՆՅԱՆ
Տ Ե Ղ Ե Կ Ա Ն Ք – Հ Ի Մ Ն Ա Վ Ո Ր ՈՒ Մ
	«ԳՆՄԱՆ ՊԱՅՄԱՆԱԳՐՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ» 
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

	1. 
	Անհրաժեշտությունը

	
	ՀՀ առողջապահության նախարարության և «Էյչ Գրուպ» ՍՊԸ-ի միջև 16.08.2018թ. և 08.10.2018թ. կնքվել է համապատասխանաբար ՀՀ ԱՆ ՀԲՄԱՊՁԲ-2018/34-1 և ՀՀ ԱՆ ՄԱ-ՀԲՄԱՊՁԲ-2018/34-1 ծածկագրերով պետության կարիքների համար դյուրակիր համակարգիչների մատակարարման պայմանագրեր: Նշված պայմանագրերը անհրաժեշտ են «Էլեկտորնային առողջապահություն» համակարգի ներդրման համար:
«Էյչ Գրուպ» ՍՊԸ-ն համաձայն վերոնշյալ պայմանագրերի պետք է մատակարարի տեղական արտադրության Արմթաբ ապրանքանիշի դյուրակիր համակարգիչներ: 2018 թվականի դեկտեմբերի 14-ին «Էյչ Գրուպ» ՍՊԸ-ի կողմից իրականացվել է դյուրակիր համկարգիչների մի մասի մատակարարում, որոնք, սակայն, չեն ընդունվել ՀՀ առողջապահության նախարարության կողմից, քանի որ համաձայն վերոնշյալ պայմանագրերի պահանջների դյուրակիր համակարգիչների բազային հաճախականությունը պետք է լինի առնվազն 1,5 ԳՀց, իսկ «Էյչ Գրուպ» ՍՊԸ-ի կողմից մատակարարված համակարգիչների բազային հաճախականությունը 1,1 ԳՀց է:

Սակայն «Էյչ Գրուպ» ՍՊԸ-ի կողմից մատակարարված դյուրակիր համակարգիչների հաճախականությունը կարող է բարձրանալ մինչև 2,4 ԳՀց` կախված համակարգիչների աշխատանքային ծանրաբեռնավածությունից, ինչը բավարարում է «Էլեկտրոնային առողջապահություն» համակարգի անխափան աշխատանքը: Հաշվի առնելով վերոգրյալը և խնդրի լուծման վերաբերյալ տարբեր քննարկումները ՀՀ առողջապահության նախարարության և մատակարար ընկերության ներգրավմամբ, ՀՀ առողջապահության նախարարությունը ընկերությունից ստացել է գրավոր առաջարկ պայմանագրի հետագա կարգավորման վերաբերյալ, ինչի հիման վրա կազմվել է սույն որոշումը: Ընկերության նամակը կցվում է:

	2. 
	Ընթացիկ իրավիճակը և խնդիրները

	
	Ընթացիկ իրավիճակում առողջապահության նախարարությունը չի կարող ընդունել Էյչ Գրուպ» ՍՊԸ-ի կողմից մատակարարվող դյուրակիր համակարգիչները, քանի որ վերջիններս չեն համապատասխանում կնքված պայմանագրերին: Սույն որոշման ընդունման պարագայում առողջապահության նախարարությունը կկարողանա փոփոխություն կատարել կնքված պայմանագրերում, ինչի արդյունքում «Էյչ Գրուպ» ՍՊԸ-ն և անուղղակիորեն «Թեքնոլոգի ընդ Սայնս Դայնամիքս» ՍՊԸ-ն, որն արտադրում է «Արմթաբ» ապրանքանիշը, կխուսափեն մեծ չափով տույժեից և տուգանքներին, առողջապահության նախարարությունն անհամեմատ կարճ ժամկետներում կկարողա դյուրակիր համակարգիչները տրամադրել բուժհաստատություններին և ներդնել «Էլեկտրոնային առողջապահություն» համակարգը:

	3. 
	Տվյալ  բնագավառում  իրականացվող  քաղաքականությունը

	
	Առողջապահության բնագավառում էլեկտրոնային գործիքների կիրարկման միջոցով առավել թափանցիկ կառավարման համակարգ ունենանալ:

	4. 
	Կարգավորման նպատակը և բնույթը

	
	Առողջապահության բնագավառում էլեկտրոնային կառավարման առավել բարձր մակարդակ ունենալը:

	5. 
	Նախագծի մշակման գործընթացում ներգրավված ինստիտուտները և անձինք

	
	Նախագծի մշակման աշխատանքները կատարել են Հայաստանի Հանրապետության առողջապահության նախարարության մասնագետները` շահագրգիռ նախարարությունների և գերատեսչությունների ներկայացրած կարծիքները հաշվի առնելով:

	6. 
	Ակնկալվող արդյունքը

	
	Պայմանագրի որոշ դրույթների փոփոխության միջոցով պայմանագրային դրույթների արդյունավետ կատարում:


ՏԵՂԵԿԱՆՔ
«ԳՆՄԱՆ ՊԱՅՄԱՆԱԳՐՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ» 

ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ 
«Գնման պայմանագրում փոփոխություն կատարելու թույլտվություն տալու մասին» Հայաստանի Հանրապետության կառավարության որոշման նախագծի ընդունումը Հայաստանի Հանրապետության 2019 թվականի պետական բյուջեում եկամուտների և ծախսերի ավելացում կամ նվազեցում չի առաջացնում:
ՏԵՂԵԿԱՆՔ
«ԳՆՄԱՆ ՊԱՅՄԱՆԱԳՐՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ» 

ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
«Գնման պայմանագրում փոփոխություն կատարելու թույլտվություն տալու մասին» Հայաստանի Հանրապետության կառավարության որոշման նախագծի ընդունումը այլ իրավական  ակտերի  ընդունման  անհրաժեշտություն  չի առաջացնում:
Հարգանքով՝

Նախարար`







ԱՐՍԵՆ ԹՈՐՈՍՅԱՆ
